
e, en xeral en bens de dominio publico munici-
pal, autorizados ao amparo da Ordenanza Re-
guladora da Venda na Via Publica e Espazos
Abertos. (32).

19. Modificacién Ordenanza Fiscal reguladora das
Taxas por aproveitamento especial da via pu-
blica con Estacionamento de Vehiculos de trac-
cién mecanica en determinadas rdas munici-
pais. (34)

20. Modificacion Ordenanza Fiscal reguladora dos
dereitos e taxas pola concesién de Licenzas
para Construciéns, Obras e Instalaciéns trami-
tadas pola Xerencia Municipal de Urbanismo
asi como pola Administracién do Concello. (50)

21. Modificaciéon Ordenanza Fiscal reguladora das
taxas por Licenzas de Actividades e Instala-
ciéns. (51)

22. Modificacién Ordenanza Fiscal reguladora das
Taxas polos servizos que presta o Organismo
Auténomo Municipal Parque das Ciencias
“Vigo-Zoo” a través do seu Parque Zooléxico.
(53)

23. Modificacién Ordenanza Fiscal reguladora das
Taxas pola prestacién de Servizos de Submi-
nistraciéon de Auga potable, rede de sumidoi-
ros, saneamento e depuraciéon de augas resi-
duais. (60)

24. Modificaciéon Ordenanza Reguladora dos Prezos
Publicos pola prestacién de Ensinanzas Espe-
ciais e outras actividades en establecementos
municipais. (40)

25. Modificacion Ordenanza Fiscal reguladora dos
Prezos Publicos pola utilizacién de “verbum -
casa das palabras” (43)

26. Modificaciéon Ordenanza Reguladora dos Pre-
zos Publicos por utilizacién das Instalacions
Deportivas Municipais, pertencentes o “Insti-
tuto Municipal dos Deportes. (52)

Os expedientes atépanse na Oficina de Informa-
cién deste Concello para informacion publica e au-
diencia &s persoas interesadas durante o prazo de 30
dias habiles, para que poidan presentar no seu caso,
reclamaciéns e suxerencias de conformidade cos arti-
gos 17 do RDL 2/2004 de 5 de marzo polo que se
aproba o Texto Refundido da Lei Reguladora das Fa-
cendas Locais e 49 da Lei 7/85 de Bases de Réxime
Local.

Vigo, a 27 setembro de 2010.—O Alcalde, Abel Ca-
ballero Alvarez. 2010010311

ANUNCIO

O Pleno do Concello en data 6 de setembro de 2010
acordou:

Primeiro.—Rectificar os erros de transcricién e
gramaticais descritos nos antecedentes do presente
informe correspondentes aos artigos primeiro, quinto
e décimo segundo.

Segundo.—Dar aprobacién 4 versién consolidada
ou refundida dos estatutos da Xerencia municipal de

Urbanismo do Concello de Vigo que se transcribe
deseguido, integrando os artigos vixentes correspon-
dentes as aprobaciéns plenarias de 29.07.96, 20.10.00
e 26.04.10.

ESTATUTOS DA XERENCIA MUNICIPAL
DE URBANISMO DO CONCELLO DE VIGO

PREAMBULO

A Xerencia municipal de Urbanismo do Concello
de Vigo, foi creada por acordo plenario de data
29.07.96 como un modo de xestién directa do servizo
publico de urbanismo, actuando como organismo au-
ténomo e dotada de personalidade xuridica propia.

Dende a data de constitucion ata a presente, se
produciron diversos cambios lexislativos que deriva-
ron en disfuncionalidades do texto de estatutos apro-
bados que ata este momento se estan a rexer.

A disposicién transitoria terceira da Lei 57/2003,
do 16 de decembro, estableceu un mandato no senti-
do de realizar un proceso de adaptacién dos estatu-
tos trala nova configuracion legal outorgada aos or-
ganismos auténomos prevista no artigo 85 da Lei Re-
guladora das Bases de Réxime Local.

A reforma presentada proxéctase sobre os cinco
capitulos da redaccion orixinaria, con tres disposi-
cions adicionais, unha disposicion transitoria e final.

A reforma do Capitulo Primeiro procura da adap-
taciéon da definicién da Xerencia municipal de Urba-
nismo como un érgano de xestion directa do Concello
de Vigo para o servizo publico encomendado legal-
mente as Entidades Locais en materia urbanistica.
Por outra parte, se precisa dunha mellor definicién
das potestades e funciones atribuidas 6 organismo
auténomo de acordo coa nova distribucién de atribu-
ciéns realizada trala entrada en vigor do Titulo X da
Lei 57/2003 para os municipios de gran poboacién e
a Lei 9/2002, do 30 de decembro, de Ordenacién Ur-
banistica e Proteccion do Medio Rural de Galicia.
Definense con detalle as funciéns instrumentais de
planeamento e xestion, vivenda e solo e na interven-
ci6on administrativa na actuacién dos particulares.

En canto a4 proposta de reforma do Capitulo Se-
gundo, consiste na adaptacién do réxime dos 6rganos
necesarios da Xerencia municipal, regulando con de-
talle as materias e atribuciéns reservadas 6 Concello
e as que son asumidas con competencia resolutoria
plena polo organismo auténomo. Dadas as posibili-
dades organizativas que permite a asuncién do réxi-
me dos Municipios de gran poboacion, crease a figu-
ra do Delegado de Urbanismo como érgano diferen-
ciado ao de Vicepresidente do Consello da Xerencia.
Asi mesmo, o réxime de funcionamento do Consello
da Xerencia é remitido &s regra previstas para as co-
misiéns informativas previsto no Regulamento de Or-
ganizacién e Funcionamento das Corporaciéns Lo-
cais.

O Capitulo Terceiro aclara a situacién do persoal
que presta servizos na Xerencia municipal de urba-
nismo, remitindose a sta regulaciéon a unha relacién
de postos de traballo na que se contemple a defini-

cién da totalidade dos postos de traballo, sexan pres-
tados por persoal propio do organismo auténomo ou
do Concello de Vigo.

A reforma do Capitulo Cuarto, céntrase na defini-
cién do réxime patrimonial da Xerencia municipal
de Urbanismo e as funcién encomendadas & hora da
administracién do Patrimonio Municipal do Solo.

O Capitulo Quinto procura unha maior descricién
do réxime xuridico dos actos e resolucions dos érga-
nos integrados na Xerencia municipal de Urbanismo.

Nas disposicions adicionais da reforma presenta-
da, prevén a posibilidade e procedemento de aproba-
cién dos estatutos, as eventuais consecuencias da di-
solucién da Xerencia e por ultimo, o establecemento
dun control de eficacia e eficiencia da xestién do ser-
vizo publico encomendado.

Por todo isto, proponse a reforma dos estatutos da
Xerencia municipal de Urbanismo do Concello de
Vigo, no sentido que se indica nos artigos que se rela-
cionan a continuacién.

CAPITULO PRIMEIRO.—DISPOSICIONS XERAIS

ARTIGO PRIMEIRO: NATUREZA DA XERENCIA
MUNICIPAL DE URBANISMO

De conformidade co disposto no artigo 4.1,85.2.A e
86 da Lei 7/1985, do 2 de abril, Reguladora das Bases
de Réxime Local, os artigos 295.3 b) e 301.1 da Lei
5/1997, do 22 de xullo, de Administracién Local de
Galicia, artigos 5.2 e 228.2 da Lei 9/2002, do 30 de de-
cembro, de Ordenacién Urbanistica e Proteccion do
medio rural de Galicia e os artigos 15 e seguintes do
Real Decreto 3.288/78, do 25 de agosto, constitiese a
Xerencia de Urbanismo do Concello de Vigo, como or-
ganismo auténomo de caracter local con personalida-
de xuridica publica e patrimonio propio para o cum-
primento dos seus fins.

A sede do organismo auténomo encéntrase situa-
da na Praza do Rei do Concello de Vigo.

ARTIGO SEGUNDO: OBXECTO, FINALIDADE
E POTESTADES ADMINISTRATIVAS

1.—Constitie o obxecto e a finalidade da Xeren-
cia municipal de Urbanismo, a xestiéon e execucion,
en réxime de descentralizaciéon funcional, das com-
petencias atribuidas 6 Concello en materia urbanisti-
ca, co alcance e limites establecidos nos presentes es-
tatutos.

2.—Para o cumprimento das suas finalidades,
goza de personalidade xuridica publica propia, capa-
cidade xuridica, con patrimonio e tesoureria propios,
asi como autonomia de xestion.

3.—Na sua calidade de administracién publica,
dentro da esfera das sdas competencias e de confor-
midade c6 disposto no artigo 6 da Lei 5/1997, do 22
de xullo, a Xerencia Municipal de Urbanismo ten as
potestades administrativas propias seguintes:

a) Potestade de auto-organizacion sen prexuizo
da que lle corresponda 6 Pleno da Corporacion

regulamentaria e de ordenacién dos aspectos
secundarios da funcién encomendada, no
marco e co alcance establecido nos presentes
estatutos, particularmente a de ditar instru-
ciéns e ordes de servizo de réxime interno.

b) Potestade financeira.

c) Potestade de programaciéon ou planificacién
das suas actividades.

d) Potestade de investigacién, deslinde e recupe-
racion de oficio dos seus bens e daqueles que
lle foran adscritos ou cuxa administracion
tehia encomendada

e) Presuncién de lexitimidade e executividade
dos seus actos administrativos.

f) Potestade de execucién forzosa e sancionado-
ra.

g) Potestade de revisién de oficio dos seus actos e
acordos.

h) Prelacién, preferencias e demais prerrogativas
recofiecidas & Facenda Publica para os seus
créditos, asi como a inembargabilidade dos
seus bens e dereitos nos termos establecidos
pola Lei.

i) Potestade de constituir sociedades mercantis,
participar noutras xa constituidas ou entida-
des publicas empresariais, cando sexa impres-
cindible para a consecucién das suas finalida-
des.

j) Potestade de control da edificacién e do uso do
solo

k) Nos supostos de carencia dalgunha potestade
precisa para o cumprimento dos seus fins, nos
termos previstos nos presentes estatutos, a Xe-
rencia podera solicitar o seu exercicio polo
Concello ostentando a condicién de beneficia-
ria.

4.—Son funciéns atribuidas & Xerencia municipal
de Urbanismo:

A) AS FUNCIONS INSTRUMENTAIS
DE PLANEAMENTO E XESTION

1.—Redactar, tramitar e proponer 6s 6rganos mu-
nicipais competentes a revision ou modificacién do
Planeamento de Ordenacién Municipal e de desen-
volvemento de iniciativa publica previstos na lexisla-
cién en materia urbanistica pola Comunidade Auto6-
noma.

2.—Tramitar e propofier 6s 6rganos municipais
competentes a aprobacién ou modificacién do plane-
amento de desenvolvemento e calquera outro instru-
mento de ordenacién urbanistica de iniciativa priva-
da establecido pola lexislacion da Comunidade Au-
téonoma.

3.—Informe de todo tipo de instrumento de orde-
nacién do territorio que incida sobre o planeamento
municipal.

4. —Preparar e propofier a aprobacion de calquera
documento ou proxecto de indole urbanistica que
deba e poida redactar o Concello.

5.—Expedicién de informes e certificacions urba-
nisticas acreditativas do réxime urbanistico aplica-
ble as fincas, edificios, poligonos ou sectores, nos su-
postos previstos no Plan Xeral de Ordenaciéon Muni-
cipal e na lexislacién vixente.

6.—Informe, avaliacion e seguimento da activida-
de de execucion urbanistica, na que comprendera ne-
cesariamente a sostibilidade ambiental e econémica.

7.—Andlise, seguimento e control da incidencia do
desenvolvemento urbanistico nas infraestruturas
previstas no planeamento ou noutros instrumentos.

8.—Executar, directa ou indirectamente, plans e
proxectos urbanisticos, asi como a realizacién de
cantos actos atribue a lexislacién vixente aos Conce-
llos en relacién coa execucion de planeamento, inclu-
indo a tramitacién e proposta de aprobacién de esta-
tutos e bases de actuacién de entidades urbanisticas
colaboradoras.

9.—Incoacién, tramitacién e proposta de aproba-
cién dos expedientes de substituciéon do sistema de
actuacién cando resulte procedente a sia modifica-
cién.

10.—Tramitacién e proposta de aprobacién de
todo tipo de instrumento de equidistribucién.

11.—Propofier a delimitacion e aprobacién de
proxectos de normalizacién de predios.

12.—Tramitar, executar e proposta de aprobacién
de expedientes de expropiacién forzosa.

13.—Redactar, tramitar e executar os proxectos
de urbanizacién, asi como o seguimento e control da
execucion e recepcion.

B) AS FUNCIONS INSTRUMENTAIS EN MATERIA
VIVENDA E SOLO

1.—A xestion do Patrimonio municipal do solo,
ostentando a titularidade fiduciaria con pleno poder
dispositivo sobre os bens que o integran, correspon-
dendo a titularidade dominical 6 Concello. Para tal
efecto, podera adquirir, posuir, reivindicar, adminis-
trar, gravar e allear toda clase de bens, asi como ad-
quirir por calquera titulo terreos destinados & forma-
cién de reservas de solo, preparaciéon de soares ou
calquera outra finalidade andloga de caracter urba-
nistico. En particular, formalizard as adquisiciéns de
aproveitamentos urbanisticos e as cesiéns de terreos
que se produzan como consecuencia da execucién do
planeamento.

2.—A xestion, en colaboraciéon co resto de depar-
tamentos do Concello de Vigo, das vivendas que son
propiedade do Concello deVigo. Asi mesmo, a coordi-
nacion cos restantes departamentos municipais, or-
ganismos estatais e autonémicos con competencia en
materia de necesidades de vivenda, para establece-
mento dun programa municipal de axudas & vivenda.

3.—A informacion e asesoramento técnico en ma-
teria de vivenda, habitabilidade e réxime de axudas

publicas & vivenda.

4.— A regulacion e tramitacion dos expedientes de
realoxamento por actuaciéns urbanisticas.

5.—A tramitacién de todo expediente relacionado
co Rexistro municipal de soares e edificaciéns a re-
habilitar, asi como a proposta de declaracién de in-
cumprimento dos deberes urbanisticos e inclusién
das fincas e edificaciéns no Rexistro de soares, 0s
efectos da sta venda, substitucién ou expropiacién
forzosa.

6.— A xestién e regulacion dos usos dos solos des-
tinados a equipamentos que son adquiridos polo
Concello no desenvolvemento do PXOM.

C) AS FUNCION INSTRUMENTAIS EN MATERIA
DE INTERVENCION ADMINISTRATIVA

1.—Proposta de outorgamento de toda clase de li-
cenza urbanistica, de edificacion e uso do solo e sub-
solo, incluindo o sinalamento de alihacions e rasan-
tes e demais actos previstos no Plan Xeral.

2.—Proposta de outorgamento de licenzas de ins-
talacién e apertura de toda clase de establecementos
industriais, fabris ou mercantis.

3.—Exercer as funcién de policia urbanistica e, en
particular velar polo cumprimento do deber de con-
servacion dos edificios, terreos e urbanizaciéns, di-
tando ao efecto as ordes de execucién que foran pre-
cisas e declarando, no seu caso, o estado ruinoso das
construciéns.

4.— Adopcion de medidas previstas na lexislacion
urbanistica sobre proteccion e restauracién da legali-
dade urbanistica.

5.—Incoacién, instrucién e resolucién de expe-
dientes sancionadores por comisién de infracciéns
urbanisticas.

5.—As anteditas facultades tefien un mero caréc-
ter enunciativo e non limitativo, comprendendo ou-
tras que foran congruentes coas indicadas e sen pre-
xuizo do disposto no artigo seguinte.

6.—Asi mesmo a Xerencia asumird as competen-
cias, funciéns ou actividades, cuxo exercicio ou xes-
tion lle foran delegadas ou encomendadas polo Con-
cello ou outras Administraciéns Publicas.

ARTIGO TERCEIRO.—ATRIBUCIONS E FUNCIONS
RESERVADAS O CONCELLO DE VIGO

Respecto &s materias indicadas no artigo prece-
dente, o Concello, resérvanse as seguintes facultades:

1.—A aprobacién inicial, provisional e definitiva,
en caso de delegaciéon por parte da administracién
autondémica, do Plan Xeral de Ordenaciéon Municipal
e instrumentos de desenvolvemento, asi como as suas
modificaciéns e revisions.

2.— Aprobar ou adoptar resoluciéns sobre os actos
preparatorios da ordenacién urbana, tales como: sus-
pensién do procedemento de outorgamento de licen-
zas de parcelacion de terreos, edificacién e demoli-
cién para areas ou usos determinados, a fin de estu-

dar a sta formacién e reforma: apertura de prazos
para recoller suxestiéns ou observacions sobre a ne-
cesidade, conveniencia e demais circunstancias da
ordenacién ou alternativas de planeamento.

3.—Aprobacién dos instrumentos de xestion ur-
banistica e os de urbanizacién.

4.—O0O outorgamento de todo tipo de licenza, sen
prexuizo da posibilidade da sua delegacién nos érga-
nos integrados na Xerencia.

5.—Aprobar o orzamento da Xerencia municipal
de Urbanismo e as contas de liquidacién do mesmo.

6.— Aprobacién dos convenios de xestion e plane-
amento tramitados pola Xerencia municipal de Ur-
banismo.

7.—Delimitacién de areas onde as transmisions
onerosas estan suxeitas o dereito de tenteo ou retrac-
to.

8.—A aprobacion da relacién de postos de traballo,
retribucions do persoal, oferta de emprego publico de
todo o persoal que preste servizos na Xerencia e as
bases da convocatoria de seleccién e provision de pos-
tos de traballo, nimero e réxime do persoal eventual,
separacion do servizo, réxime disciplinario e demais
decisiéns en materia de persoal, do persoal que se en-
contre en adscricién na Xerencia.

CAPITULO SEGUNDO.—ORGANOS DE GOBERNO
E ADMINISTRACION

ARTIGO CUARTO.—ORGANOS DE GOBERNO
E O XERENTE

1.—Os 6rganos de goberno da Xerencia son os se-
guintes:

O Presidente. -O Vicepresidente. -O Delegado no
seu caso. -O Consello da Xerencia.

2.—0 Xerente configurase como érgano directivo
de acordo co previsto no artigo décimo primeiro.

3.—0 Secretario do Pleno e o Interventor exerce-
ran na Xerencia municipal de Urbanismo as funciéns
previstas legalmente para tales postos. Sen embargo,
tales funciéns poderan ser encomendadas a funcio-
narios que por delegacién dos respectivos titulares da
Secretaria e Intervencién, prestaran os seus servizos
directamente na Xerencia municipal de Urbanismo.
A persoa que exerza as funciéns da Secretaria, asu-
mira as previstas para o titular da Asesoria Xuridica
na lexislacion de contratos do sector publico.

ARTIGO QUINTO.—O PRESIDENTE DA XERENCIA
MUNICIPAL DE URBANISMO

1.—O Presidente da Xerencia serd o Alcalde-Pre-
sidente do Concello, correspondéndolle o exercicio
das seguintes facultades:

a) Ostentar a representacion da Xerencia. b) Con-
vocar e presidir as sesiéons do Consello de Xe-
rencia. ¢) Conferir poderes para preitos e exer-
citar accions administrativas e xurisdicionais
en caso de urxencia, dando conta 6 Consello

na primeira reunion que tefia lugar, para a sua
ratificacién.

d) Exercer as funciéns atribuidas 6 Alcalde pola
lexislacion xeral en materia de expropiaciéns.

e) Outorgar cantos documentos publicos sexan
necesarios nas actuacions da Xerencia, coa
asistencia do secretario da Xerencia no seu
caso.

f) A aprobacién das bases da convocatoria de se-
leccion e provision de postos de traballo, nu-
mero e réxime do persoal eventual, separacién
do servizo, réxime disciplinario e demais deci-
siéns en materia de persoal propio da Xerencia
municipal de urbanismo.

g) Declarar a situacién de ruina inminente e, no
seu caso, adoptar as medidas de seguridade
necesarias.

h) Adoptar as ordes de suspension de obras, acti-
vidades e outras actuaciéns urbanisticas que
se efectien sen licencia ou sen axustarse as
condiciéns da concedida.

i) Ditar ordes de execucién de obras.

j) Autorizar e dispofier gastos correspondentes a
contratos menores e demais gastos ata o limite
permitido polas bases de execucién do orza-
mento da Xerencia, asi como reconiecer a obri-
ga de ordenar todos os pagamentos.

k) O nomeamento de persoal propio da Xerencia
asi como a resoluciéon dos procedementos de
provision de postos de traballo.

1) A cancelacion de fianzas correspondentes a
funciéns da Xerencia.

m) Sinalamento de alifiaciéns e rasantes.

n) Aprobar as liquidaciéns de taxas por presta-
cién de servizos, prezos publicos e demais in-
gresos de natureza publica.

0) Aprobar as anulaciéns de liquidaciéns e as de-
voluciéns de ingresos indebidos.

p) A declaracion de incumprimento do concreto
deber urbanistico e consecuente inscricién no
Rexistro de soares e edificacions a rehabilitar.

q) O resto das atribuciéns da Xerencia non asig-
nadas a outro 6rgano desta.

2.—0 Presidente podera delegar o exercicio das
facultades indicadas no apartado 1° de este artigo no
vicepresidente, delegado de Urbanismo e Vivenda e
no xerente, salvo as indicadas no apartado b.

ARTIGO SEXTO.—O VICEPRESIDENTE

1.—OVicepresidente da Xerencia municipal de ur-
banismo, é nomeado polo Presidente entre os mem-
bros do Consello da Xerencia.

2.—Sera facultade do vicepresidente substituir ao
presidente na totalidade das stas funciéns nos casos
de ausencia, enfermidade ou impedimento que llo
imposibilite para o exercicio das suas funciéns.

3.—As facultades previstas como vicepresidente
poderan ser acumuladas as previstas no artigo se-
guinte para o Delegado de urbanismo e vivenda.

ARTIGO SETIMO.—O DELEGADO DE URBANISMO E
VIVENDA

1.—O delegado de Urbanismo e Vivenda serd o
concelleiro ou membro da Xunta de Goberno Local
que ostente a delegacién en materia de urbanismo e
vivenda.

2.—Son facultades do delegado de Urbanismo e
Vivenda aquelas que lle delegue expresamente o Pre-
sidente da Xerencia, sen prexuizo doutras facultades
que lle correspondan por delegaciéon do Alcalde.

ARTIGO OITAVO.—CONSELLO DA XERENCIA

1.—O Consello é un 6rgano de natureza colexiada
integrado por membros da Corporacién, con atribu-
cions resolutorias e de estudo, informe, consulta e
proposta dos asuntos que deban ser sometidos 4 de-
cisién do Pleno e da Xunta de Goberno Local.

2.—0O Consello estara formado polo Presidente e
polos membros que seran concelleiros, nomeados
polo Pleno, a proposta dos grupos politicos munici-
pais, en proporcién a representacion de cada un deles
na Corporacién municipal. Asi mesmo, as sesiéns do
Consello da Xerencia asistird a persoa que exerza as
funciéns da Secretaria.

3.—Todos os vocais teran os seus respectivos su-
plentes, aos sés efectos da substitucién dos titulares
nas sesiéns do Consello.

4.—As sesiéns que realice o Consello poderin
asistir, con voz pero sen voto, aquelas persoas que, a
xuizo do Presidente, se considere oportuno e, en todo
caso, o delegado de Urbanismo e Vivenda e o xerente
municipal de Urbanismo.

5.—As sesions do Consello seran invitados todos
os medios de comunicacion e, polo tanto, as reuniéns
realizaranse no lugar axeitado para dar cabida a
todos os asistentes.

6.—Os membros do Consello cesaran con ocasién
da renovacién da Corporacién Municipal ou cando
sexa alterada a designacién polo Pleno.

ARTIGO NOVENO.—O FUNCIONAMENTO
DO CONSELLO DA XERENCIA

1.—O Consello da Xerencia realizara sesion ordi-
naria polo menos unha vez 4 semana. Asi mesmo, po-
deran realizarse sesions extraordinarias cando se
considere necesario, a iniciativa do seu Presidente ou
a solicitude da cuarta parte dos membros do Conse-
1lo.

2.—0 funcionamento e a realizacién das sesions
do Consello da Xerencia, acomodara o seu funciona-
mento 6 réxime previsto no seu regulamento interno,
que en todo caso debera axustarse 6 previsto para as
comisions informativas no Regulamento de Organi-
zacion, Funcionamento e Réxime Xuridico das Cor-
poraciéns Locais, e demais lexislacion bésica estatal,

4 Lei de Administracion Local de Galicia e 6 Regula-
mento Organico do Concello de Vigo.

ARTIGO DECIMO.—FACULTADES DO CONSELLO
DA XERENCIA

1.—Correspondelle 6 Consello da Xerencia elevar
6 Pleno ou 4 Xunta de Goberno Local propostas de
resolucién das seguintes materias:

a) Modificacion dos presentes estatutos.

b) Aprobacién da modificacién ou revisién do
Planeamento Xeral ou de desenvolvemento.

¢) Suspension facultativa de licenzas con ocasién
do estudo, formacién, modificacién ou, no seu
caso, revision do planeamento.

d) Aprobacién de todo tipo de instrumento de
xestion urbanistica.

e) Delimitacion de areas onde as transmisions
onerosas de terreos estan suxeitas 6 exercicio
do dereito de tenteo ou retracto.

f) Proposta de aprobaciéon do cadro de persoal, a
relacion de postos de traballo do organismo
autonomo, a fixaciéon da contia das retribu-
ciéns complementarias fixas ou periddicas dos
empregados publicos do organismo auténomo.

g) A proposta de sanciéns disciplinarias moi gra-
ves e graves do persoal que se encontre en ads-
cricién na Xerencia.

h) A aprobacién do proxecto de orzamento anual
da Xerencia, o seguimento da execucién orza-
mentaria, a proposta de aprobacién da conta
xeral de cada exercicio e a proposta de apro-
bacién das modificacions orzamentarias de
competencia plenaria.

i) A proposta de expropiacién, venda ou substi-
tucién forzosa dos inmobles incluidos no Re-
xistro de Soares e edificaciéns a rehabilitar. j)
En xeral, elevar propostas de resoluciéon 6
Concello, sobre asuntos da competencia da Xe-
rencia que, de acordo co disposto nas disposi-
ciéns legais, deben ser aprobadas por algin 6r-
gano do Concello.

2.—Correspondelle, con caricter resolutivo, as se-
guintes atribuciéns:

a) Aprobacion do regulamento interno da Xeren-
cia municipal de Urbanismo.

b) A imposicién de sanciéns disciplinarias por
faltas graves, moi graves 6 persoal propio da
Xerencia, a proposta do Xerente.

¢) A imposicion de sanciéns por infracciéns ur-
banisticas cometidas e a demolicién de obras
ilegais.

d) Adopcién de actos de disposicién dos bens que
integren o patrimonio municipal do solo e a
utilizacion daqueles que o Concello adscriba
para o cumprimento das suas finalidades, nos
termos previstos na lexislacion vixente en ma-
teria de urbanismo e patrimonio.

e) A aprobaciéon dos actos de disposicién sobre o
seu patrimonio para adquirir, gravar, liberar,
allear ou transixir sobre os bens propios da
Xerencia.

f) Emision de informes ou ditames en relaciéon
coas actuaciéns doutras administracions en
materias propias da Xerencia.

g) Aprobacién de convenios con entidades publi-
cas e privadas para o mellor desenvolvemento
dos seus servizos e o mais eficaz cumprimento
das finalidades da Xerencia, sempre que non
correspondan a algun érgano do Concello.

h) Aprobaciéon de expedientes de contratacién e
adxudicacion provisional e definitiva de obras,
subministros, servizos, concesién de obras pu-
blicas e administrativos especiais que se tra-
miten por calquera procedemento, salvo o dis-
posto para os menores no artigo quinto dos
presentes estatutos.

i) A autorizacién e disposicion de gastos corres-
pondentes a expedientes de contratacién da
sta competencia.

j) Todas aquelas facultades que a lexislacién ur-
banistica atribuia ao Concello de Vigo, salvo
que por disposicion legal ou estatutaria se re-
serve a outros 6rganos.

3.—O0 Consello ostentara as facultades de control
da actuacién do presidente, vicepresidente, delegado
de Urbanismo e Vivenda e do xerente.

ARTIGO DECIMO PRIMEIRO.—O XERENTE
MUNICIPAL DE URBANISMO

1.—O xerente é o maximo érgano de direccion do
organismo. Terd a consideracién de érgano directivo
da administracién municipal e, de conformidade co
disposto no artigo 127.1.i da Lei 7/1985, do 2 de abril,
ser4 nomeado e cesado pola Xunta de Goberno Local
a proposta do Presidente da Xerencia municipal de
urbanismo.

2.—0 xerente debera ser funcionario de carreira
ou laboral das administraciéns publicas ou un profe-
sional do sector privado, titulado superior en ambos
casos e con mais de cinco anos de exercicio profesio-
nal no segundo. Se o cargo de xerente recaese nun
funcionario municipal este pasard a situacion de ser-
vizos especiais.

3.—Son de aplicacién no desempefo do posto de
xerente as incompatibilidades legais establecidas
para o desempeiio de cargos electivos nas Corpora-
ciéns Locais.

4.—O xerente vira obrigado a dedicar integra e
plenamente 4 sua actividade 6 desenvolvemento de
funciéns que se lle encomenden, e sobre el pesaran as
obrigas xenéricas dos empregados publicos e as que
se deriven dos presentes estatutos.

ARTIGO DECIMO SEGUNDO.—FACULTADES
DO XERENTE MUNICIPAL DE URBANISMO

1.—Son facultades da persoa que exerza as fun-
ciéns de xerente as seguintes:

a) Exercicio efectivo das facultades de adminis-
tracion e xestién ordinaria da Xerencia, de
conformidade co disposto nos presentes esta-
tutos.

b) Establecemento de directrices para a mellor
xestion dos recursos da Xerencia.

¢) Informar 6 Consello da Xerencia, asi como o
seu Presidente, da suia actuaciéon e dos asuntos
que concernisen & xestion da Xerencia.

d) Difusién das actividades da Xerencia e impul-
so e colaboracién entre os diferentes departa-
mentos do organismo auténomo e do Concello.

e) A xefatura superior de todos os servizos, de-
pendencias e unidades, asumindo a direccioén,
impulso e a sua inspeccién.

f) Exercer a direccién, xestion e goberno do per-
soal que presta servizos na Xerencia, baixo a
dependencia superior do Presidente.

g) Prestar, cando proceda, conformidade as pro-
postas que eleve cada Xefatura de Servizo,
para a suia aprobacién polo Consello de Xeren-
cia.

h) Elevar 6 Consello de Xerencia o cadro de per-
soal e a relacién de postos de traballo, de xeito
que o Consello poida propofier a suia aproba-
cién 4 Xunta de Goberno Local.

i) Incoacién de modificaciéns orzamentarias de
competencia presidencial.

j) Preparar o inventario de bens e dereitos da
Xerencia e as suas actualizacidéns anuais,
sendo responsable da custodia do mesmo.

k) Elevar 6 Consello proposta do orzamento
anual da Xerencia, para a sua aprobacién polo
Pleno do Concello.

1) Formular e someter a aprobaciéon do Consello
os plans de actuacién da Xerencia.

m) Colaboracién na redaccion da relacién de
asuntos para formar a orde do dia das sesiéns
do Consello da Xerencia.

n) Aquelas que expresamente lle atribtian por de-
legacion.
2.—En caso de ausencia, impedimento ou enfer-

midade do xerente, seran exercidas polo Delegado de
urbanismo e vivenda.

ARTIGO DECIMO TERCEIRO.—DE SECRETARIA,
DE INTERVENCION E DOS SERVIZOS
ECONOMICOS

As persoas titulares dos 6rganos da Secretaria
Xeral do Pleno e da Intervencién Xeral Municipal da
Corporacion exerceran na Xerencia Municipal de
Urbanismo as funciéns que lle estdn encomendadas
na lexislacién vixente e as que se atribiian na rela-

cién de postos de traballo compatibles coas anterio-
res, sen prexuizo dos Servizos de Asesoria e os Servi-
zos Econémicos que estableza a Xerencia e das dele-
gaciéns que poidan realizar en funcionarios do orga-
nismo auténomo (propios ou adscritos).

As funcions de xestion orzamentaria, contabilida-
de, xestiéon en sentido amplo dos tributos e ingresos
propios e de xestiéon financeira seran exercidas por
funcionarios propios ou adscritos 4 Xerencia Munici-
pal de Urbanismo, sen prexuizo da inspeccion e coor-
dinacién da contabilidade que realice a Intervencién
Xeral (ou

o 6rgano que tefia atribuida a funcién de contabi-
lidade) de acordo coa normativa reguladora das Fa-
cendas Locais.

CAPITULO TERCEIRO.—PERSOAL DA XERENCIA

ARTIGO DECIMO CUARTO.—REXIME,
CARACTERISTICAS E CONDICIONS
DO PERSOAL

A Xerencia Municipal de Urbanismo dispén dos
seguintes efectivos:

a) Persoal funcionario de carreira do Concello de
Vigo en réxime de adscricién.

b) Persoal funcionario de carreira propio do or-
ganismo auténomo.

¢) Con caracter excepcional, persoal laboral fixo
ou temporal para o desenvolvemento de fun-
ciéns e tarefas que non impliquen o exercicio
de potestades reservadas aos funcionarios de
carreira nin salvagarda dos intereses xerais
municipais nos termos do previsto na lexisla-
cién vixente.

ARTIGO DECIMO QUINTO.—DEREITOS E OBRIGAS
DO PERSOAL

Os dereitos e obrigas do persoal da Xerencia de
Urbanismo seran os propios dos empregados publi-
cos das Corporaciéns Locais e os que son derivados
dos contratos especificos, do ordenamento xuridico
vixente e do acordo regulador das condiciéns de tra-
ballo do Concello de Vigo. A RPT da Xerencia deberd
incluir como postos de traballo reservados a persoal
funcionario todos aqueles nos que as suas funciéns
impliquen a participacién directa ou indirecta no
exercicio das potestades publicas ou a salvagardara
dos intereses xerais do Concello de Vigo.

ARTIGO DECIMO SEXTO.—RELACION DE POSTOS
DE TRABALLO E ORGANIZACION
ADMINISTRATIVA

1.—As funcioéns e tarefas a cada posto de traballo
seran as definidas na relaciéon de postos de traballo
do organismo conforme 6 establecido na lexislacién
vixente.

2.—A Xerencia organizarase administrativamente
segundo o disposto no seu regulamento de réxime in-
terior.

ARTIGO DECIMO SETIMO.—FUNCIONS E TAREFAS

1.—As funciéns e tarefas correspondentes a cada
posto de traballo seran as definidas na relaciéon de
postos de traballo do Organismo, conforme ao esta-
blecido na lexislacion vixente.

2.—Con independencia do posto de traballo espe-
cifico que se asigne a cada elemento persoal da Xe-
rencia,

o xefe de cada dependencia e, en todo caso, o Xe-
rente, poderan encargarlle a realizacién daqueles co-
metidos, en calquera 6rgano da Xerencia que, por ra-
zons de servizo e dentro da sia mesma categoria pro-
fesional, sexan necesarios en cada momento para o
adecuado cumprimento das funciéns asignadas a
cada unha das dependencias da Xerencia.

CAPITULO CUARTO.—REXIME ECONOMICO

ARTIGO DECIMO OITAVO.—REXIME ECONOMICO E
ORZAMENTARIO

1.—A Xerencia Municipal de Urbanismo dispora
dos seguintes recursos:

a) Os ingresos procedentes do seu patrimonio e
demais de dereito privado.

b) Os tributos propios constituidos por taxas e
contribuciéns especiais.

c¢) Subvenciéns, auxilios e donativos concedidos
para fins urbanisticos.

d) Os percibidos en concepto de prezos publicos.
e) O produto das operaciéns de crédito.

f) O produto das multas e sanciéons no ambito
das stas competencias.

g) Asignaciéns que para os mesmos fins se con-
signen no orzamento xeral do Concello de Vigo.

h) Cotas de urbanizacion.

i) Participacién en ingresos procedentes de con-
venios con outros organismos publicos ou pri-
vados, para a realizacién de obras e servizos
urbanos da sua competencia.

j) Produtos dos alleamentos de terreos ou parce-
las integradas no Patrimonio Municipal do
Solo.

k) Calquera outro recurso que proceda legal ou
regulamentariamente.

2.— A Xerencia redactard anualmente un proxecto
de orzamento que deberd ser sometido ao Concello
deVigo para a sua aprobacién de acordo co estableci-
do na lexislacion vixente. Asi mesmo, a Xerencia de-
bera someter anualmente ao Concello a rendicién de
contas e liquidacion do seu orzamento.

ARTIGO DECIMO NOVENO.—OBXECTO, NATUREZA
E REXIME XURIDICO PATRIMONIAL

1.—O Patrimonio da Xerencia municipal de urba-
nismo, estara constituido polo conxunto de bens e
dereitos da suia pertenza. Os mesmos poderan ser
adscritos ou propios do organismo auténomo.

2.—0 réxime xuridico dos mesmos sera o que lle
corresponda a sta cualificacién xuridica segundo es-
tean clasificados de dominio publico ou patrimo-
niais, tendo en conta a especialidade dos bens inte-
grantes no Patrimonio municipal do solo.

3.—A Xerencia formara e mantera actualizado o
seu inventario de bens e dereitos, tanto propios como
adscritos, con excepcion dos de caracter funxible. O
inventario revisarase anualmente e someterase a
aprobacion do Pleno do Concello.

ARTIGO VIXESIMO.—BENS E DEREITOS
INTEGRANTES NO PATRIMONIO MUNICIPAL DO
SOLO

1.— A Xerencia municipal de urbanismo, ostenta a
titularidade fiduciaria respecto dos bens integrantes
do patrimonio municipal do solo, 6 que se refire o ar-
tigo 176 da Lei 9/2002, do 30 de decembro, de Orde-
nacién Urbanistica e Protecciéon do Medio Rural de
Galicia. Ten pleno poder dispositivo podendo exercer
sobre eles, as facultades e potestades propias do do-
minio.

2.—0 Concello de Vigo seguird ostentando a titu-
laridade dominical.

3.—A Xerencia realizara e mantera actualizado
permanentemente un inventario dos elementos inte-
grantes do seu patrimonio, no que se fara constar a
sula natureza, situacién xuridica, valoracién actuali-
zada anualmente e o destino. O seu inventario sera
remitido anualmente 6 Concello para a sua integra-
ci6én no Inventario de Bens do Concello.

4.— A Xerencia remitird anualmente 4 Xunta de
Goberno Local un informe sobre os actos de disposi-
cién e administraciéon dos bens integrantes no Patri-
monio municipal do Solo.

ARTIGO VIXESIMO PRIMEIRO.—DOS BENS
ADSCRITOS

O Concello, podera adscribir & Xerencia munici-
pal de urbanismo, para o cumprimento das sdas fina-
lidades e exercicio de competencias, bens patrimo-
niais ou, no seu caso, de dominio de uso ou servizo
publico. Estes bens, polo feito da stia adscricién, non
veran alterada a suia natureza ou cualificaciéon xuri-
dica, estando sometidos ¢ réxime xuridico que lles
resultase de aplicacion.

CAPITULO QUINTO.—REXIME XURIDICO

ARTIGO VIXESIMO SEGUNDO.—EFICACIA
E EXECUTORIEDADE DOS SEUS ACTOS

1.—Os actos de natureza resolutiva ditados polos
organos da Xerencia, se presumen validos e producen
efectos dende o dia no que se diten, salvo cando neles
se dispofla outra cousa ou estean suxeitos a notifica-
cién, publicacién ou aprobacién superior.

2.—A Xerencia podera executar forzosamente os
actos ditados polos seus érganos, cos limites e coa
utilizacion de calquera dos medios ou procedementos
previstos no Capitulo V, do Titulo VI da Lei 30/1992,

do 26 de novembro, de Réxime Xuridico das Admi-
nistracions Publicas e Procedemento Administrativo
Comun.

ARTIGO VIXESIMO TERCEIRO.—ACTOS
QUE PONEN FIN A VIA ADMINISTRATIVA
E RECURSOS SOBRE OS MESMOS

1.—Os actos e acordos de caracter resolutivo do
Consello da Xerencia, do presidente, do vicepresiden-
te, o delegado de Urbanismo e Vivenda e do xerente,
pofien fin & via administrativa.

2.—Contra os mesmos, podera interpoferse recur-
so contencioso-administrativo, previo, no seu caso, ou
potestativo de reposicién previsto na Lei 30/1992, do
26 de novembro, de Réxime Xuridico das Adminis-
traciéns Publicas e Procedemento Administrativo
Comun.

ARTIGO VIXESIMO CUARTO.—ACCIONS CIVIS
E PENAIS

Non se poderan exercitar accions civis ou laborais
contra a Xerencia sen a previa interposicion de recla-
macién previa ante a mesma, nos termos contidos na
Lei 30/1992, do 26 de novembro, de Réxime Xuridico
das Administraciéns Publicas e Procedemento Admi-
nistrativo Comun.

ARTIGO VIXESIMO QUINTO.—RESPONSABILIDADE
PATRIMONIAL DA XERENCIA

1.—Toda persoa, fisica ou xuridica, publica ou
privada, terd dereito a ser indemnizada pola Xe-
rencia de toda lesién que sufra en calquera dos
seus bens e dereitos, nos supostos, co alcance e
termos previstos no Titulo X da Lei 30/1992, do
26 de novembro, de Réxime Xuridico das Admi-
nistraciéns Publicas e Procedemento Administrativo
Comdun.

2.—O0O procedemento de responsabilidade patri-
monial seguird os tramites previstos no artigo 142 da
Lei 30/1992, do 26 de novembro e no Real decreto
429/1993, do 26 de marzo, polo que se aproba o regu-
lamento dos procedementos de esixencia da respon-
sabilidade patrimonial 4s Administraciéns Publicas.

3.—Sera competente para a resolucién dos proce-
dementos de responsabilidade patrimonial o Presi-
dente.

DISPOSICION ADICIONAL PRIMEIRA.—
MODIFICACION DOS ESTATUTOS

A modificacién ou derrogaciéon dos presentes es-
tatutos s6 podera ser acordada polo Concello en
Pleno, axustandose 6s mesmos tramites esixidos para
a sua aprobacion, asi como, en xeral, 4s normas e dis-
posiciéns que lle sexan de aplicacién.

DISPOSICION ADICIONAL SEGUNDA.—
DISOLUCION DA XERENCIA MUNICIPAL
DE URBANISMO

1.— A Xerencia municipal de Urbanismo podera
ser disolta cando se considere conveniente polo Con-
cello en Pleno, mediante acordo razoado e con base
&s facultades de aprobar as formas de xestién dos
seus servizos que lle confire o artigo 123.1.k da Lei
7/1985, do 2 de abril, reguladora das Bases de Réxi-
me Local e o artigo 297 da Lei 5/1997, do 20 de xullo,
de Administracién Local de Galicia. O acordo de di-
solucion podera ser adoptado de oficio ou a proposta
da propia Xerencia.

2.—No suposto de extincién do organismo autoé-
nomo, establécese a sucesion universal do Concello
de Vigo en canto ao persoal funcionario, sen distin-
cién ningunha. En canto ao persoal laboral, estarase
ao disposto na normativa laboral que resulte de apli-
cacion.

3.—Unha vez extinguida a personalidade xuridica
da Xerencia de Urbanismo, reverteran 6 Concello os
bens, dereitos e accions, dotacions que este constituiu
cos incrementos experimentados por beneficios deri-
vados do servizo ou de achegas de terceiros non des-
tinados a unha finalidade especifica.

DISPOSICION ADICIONAL TERCEIRA.—CONTROL
DE EFICACIA E DA CALIDADE
DA PRESTACION DO SERVIZO

No prazo dun ano a Xerencia municipal de Urba-
nismo, establecera mecanismos de control do grao de
eficacia e calidade da prestacién do servizo enco-
mendado polos presentes estatutos. Procurarase a
implementacién de procesos de racionalizacion e
simplificacién dos procedementos administrativos 6
abeiro do establecido na Directiva 2006/126/CE do
Parlamento Europeo e do Consello do 12.12.06.

DISPOSICION FINAL UNICA.—PUBLICACION
E ENTRADA EN VIGOR

De conformidade eco previsto nos artigos 65.1,
65.2 e 70.2 da Lei 7/1985, do 2 de abril, e no artigo
217 da Lei 5/1997, do 20 de xullo, de Administracién
Local de Galicia, a publicacién e entrada en vigor
dos estatutos procederase da seguinte forma:

1.—O acordo de aprobacién definitiva da modifi-
cacion dos presentes estatutos comunicarase & Admi-
nistracién do Estado e & Administracién da Comuni-
dade Auténoma de Galicia.

2.—Transcorrido o prazo de quince dias dende a
recepcion da comunicacion, o acordo de modificacién
e os estatutos refundidos seran publicados no Boletin
Oficial da Provincia de Pontevedra.

3.—O0s estatutos entraran en vigor 6 dia seguinte
de stia publicacién no citado Boletin.

Vigo, a 20 de setembro de 2010.—O Delegado Di-
rector da Area de Urbanismo e Vivenda, José Manuel
Marino Mendoza. 2010010085

ANUNCIO

CAMBIO USO DOTACIONAL DE SOCIO-CULTU-
RAL A DEPORTIVO, DA PARCELA N° 000299.
(EXPTE. 12722/411).

O Pleno do Concello de Vigo en sesién do 6 de se-
tembro de 2010 acordou:

“Primeiro.— Aprobar, 6 abeiro do disposto no
artigo 47.4 da lei 9/2002, de Ordenacién urbanistica
e Proteccion do medio rural de Galicia, o cambio
de uso dotacional, de socio-cultural a deportivo,
da parcela municipal n° 000299 do Inventario mu-
nicipal de bens e dereitos (ref. catastral n°® 7473905
NG2777S0001PU). Tratase dunha parcela de do-
minio e uso publico, de 7.726 m2 de superficie, de-
nominada «Alameda de Candean», adquirida me-
diante compravenda polo Concello de Vigo e ads-
crita ata o de agora 6 Servizo municipal de Montes,
Parques e Xardins. Esté situada entre as rdas De-
vesa e Travesia da Devesa, na parroquia de Can-
dedn e adscribese agora, en virtude deste acordo,
6 Servizo de Deportes como ben demanial de ser-
vizo publico (pavillén deportivo).

Segundo.—Instar da oficina municipal de Patri-
monio a modificacién, no sentido exposto, da descri-
cion da parcela municipal de referencia

Terceiro.—Publicar este acordo no BOP e notifi-
calo, para o seu conecemento, 4 Tenencia de Alcaldia,
Unioén Vecihal, Cultural e Deportiva de Candeén, as
concellerias de Area e xefaturas dos servizos munici-
pais responsables de Deportes, Cultura e Animacion
Socio-cultural, Benestar Social, Distritos, Montes,
Parques e Xardins, Educacion, Patrimonio e 6s Servi-
zos de Cartografia, Intervencién urbanistica e Infor-
macién da Xerencia de Urbanismo.”

O que se comunica para xeral conecemento.

Vigo, a 14 de setembro de 2010.—0O Delegado Di-
rector da Area de Urbanismo e Vivenda, José Manuel
Marino Mendoza. 2010010198

BAIONA

ANUNCIO

Por el Pleno del Ayuntamiento de Baiona, en se-
sién de 2 de septiembre de 2010, se aprob6 la modifi-
cacion de la plantilla de personal funcionario, publi-
cada en el B.O.P. n° 117 de 22 de junio de 2010, como
consecuencia de la creaciéon de una nueva plaza de
Agente de Igualdad.

Se ordena la publicacién el Boletin Oficial de la
provincia de Pontevedra, de la modificacion acorda-
da, siendo las caracteristicas de la plaza creada las
siguientes:



